
Devaih Kritam 08 Shiva Stotram

தே³வை: க்ரு’தம் 8 ஶிவஸ்தோத்ரம்

Document Information

Text title : Devaih Kritam 08 Shiva Stotram

File name : devaiHkRRitaM08shivastotram.itx

Category : shiva, shivapurANa, stotra

Location : doc_shiva

Proofread by : PSA Easwaran

Description/comments : shivapurANa | rudrasaMhitA | satIkhaNDa | adhyAya 15/36-66||

Latest update : November 19, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 19, 2024

sanskritdocuments.org



Devaih Kritam 08 Shiva Stotram

தே³வை: க்ரு’தம் 8 ஶிவஸ்தோத்ரம்

(நந்தா³வ்ரதவிதா⁴நஶிவஸ்துதிவர்ணநம்)
தே³வா ஊசு: ।
நமோ ப⁴க³வதே துப்⁴யம் யத ஏதச்சராசரம் ।
புருஷாய மஹேஶாய பரேஶாய மஹாத்மநே ॥ 36॥
ஆதி³பீ³ஜாய ஸர்வேஷாம் சித்³ரூபாய பராய ச ।
ப்³ரஹ்மணே நிர்விகாராய ப்ரக்ரு’தே: புருஷஸ்ய ச ॥ 37॥
ய இத³ம் ப்ரதிபஞ்ச்யேத³ம் யேநேத³ம் விசகாஸ்தி ஹி ।
யஸ்மாதி³த³ம் யதஶ்சேத³ம் யஸ்யேத³ம் த்வம் ச யத்நத:॥ 38॥
யோऽஸ்மாத்பரஸ்மாச்ச பரோ நிர்விகாரீ மஹாப்ரபு: ⁴ ।
ஈக்ஷதே யஸ்ஸ்வாத்மநீத³ம் தம் நதா:ஸ்ம ஸ்வயம்பு⁴வம் ॥ 39॥
அவித்³த⁴த்³ரு’க் பர:ஸாக்ஷீ ஸர்வாத்மாऽநேகரூபத்⁴ரு’க் ।
ஆத்மபூ⁴த: பரப்³ரஹ்ம தபந்தம் ஶரணம் க³தா:॥ 2.15.40॥
ந யஸ்ய தே³வா ரு’ஷய:ஸித்³தா⁴ஶ்ச ந விது:³ பத³ம் ।
க: புநர்ஜந்துரபரோ ஜ்ஞாதுமர்ஹதி வேதி³தும் ॥ 41॥
தி³த்³ரு’க்ஷவோ யஸ்ய பத³ம் முக்தஸங்கா³ஸ்ஸுஸாத⁴வ: ।
சரிதம் ஸுக³திர்நஸ்த்வம் ஸலோகவ்ரதமவ்ரணம் ॥ 42॥
த்வஜ்ஜந்மாதி³விகாரா நோ வித்³யந்தே கேऽபி து:³க²தா:³ ।
ததா²பி மாயயா த்வம் ஹி க்³ரு’ஹ்ணாஸி க்ரு’பயா ச தாந் ॥ 43॥
தஸ்மை நம: பரேஶாய துப்⁴யமாஶ்சர்யகர்மணே ।
நமோ கி³ராம் விதூ³ராய ப்³ரஹ்மணே பரமாத்மநே ॥ 44॥
அரூபாயோருரூபாய பராயாநந்தஶக்தயே ।
த்ரிலோகபதயே ஸர்வஸாக்ஷிணே ஸர்வகா³ய ச ॥ 45॥
நம ஆத்மப்ரதீ³பாய நிர்வாணஸுக²ஸம்பதே³ ।

ஜ்ஞாநாத்மநே நமஸ்தேऽஸ்து வ்யாபகாயேஶ்வராய ச ॥ 46॥
நைஷ்கர்ம்யேண ஸுலப்⁴யாய கைவல்யபதயே நம: ।
புருஷாய பரேஶாய நமஸ்தே ஸர்வதா³ய ச ॥ 47॥
க்ஷேத்ரஜ்ஞாயாத்மரூபாய ஸர்வப்ரத்யயஹேதவே ॥ 48॥
ஸர்வாத்⁴யக்ஷாய மஹதே மூலப்ரக்ரு’தயே நம: ।
புருஷாய பரேஶாய நமஸ்தே ஸர்வதா³ய ச ॥ 49॥
த்ரிநேத்ராயேஷுவக்த்ராய ஸதா³பா⁴ஸாய தே நம: ।
ஸர்வேந்த்³ரியகு³ணத்³ரஷ்ட்ரே நிஷ்காரண நமோऽஸ்து தே ॥ 2.15.50॥
த்ரிலோககாரணாயாதா²பவர்கா³ய நமோ நம: ।
அபவர்க³ப்ரதா³யாஶு ஶரணாக³ததாரிணே ॥ 51॥
ஸர்வாம்நாயாக³மாநாம் சோத³த⁴யே பரமேஷ்டி²நே ।
பராயணாய ப⁴க்தாநாம் கு³ணாநாம் ச நமோऽஸ்து தே ॥ 52॥
நமோ கு³ணாரணிச்ச²ந்ந சிதூ³ஷ்மாய மஹேஶ்வர ।
மூட⁴து³ஷ்ப்ராப்தரூபாய ஜ்ஞாநிஹ்ரு’த்³வாஸிநே ஸதா³॥ 53॥
பஶுபாஶவிமோக்ஷாய ப⁴க்தஸந்முக்திதா³ய ச ।
ஸ்வப்ரகாஶாய நித்யாயாऽவ்யயாயாஜஸ்ரஸம்விதே³॥ 54॥
ப்ரத்யக்³த்³ரஷ்ட்ரேऽவிகாராய பரமைஶ்வர்யதா⁴ரிணே ।
யம் ப⁴ஜந்தி சதுர்வர்கே³ காமயந்தீஷ்டஸத்³க³திம் ।
ஸோऽபூ⁴த³கருணஸ்த்வம் ந: ப்ரஸந்நோ ப⁴வ தே நம:॥ 55॥
ஏகாந்திந: கஞ்சநார்த²ம் ப⁴க்தா வாஞ்ச²ந்தி யஸ்ய ந ।
கேவலம் சரிதம் தே தே கா³யந்தி பரமங்க³ளம் ॥ 56॥
அக்ஷரம் பரமம் ப்³ரஹ்ம தமவ்யக்தாக்ரு’திம் விபு⁴ம் ।
அத்⁴யாத்மயோக³க³ம்யம் த்வாம் பரிபூர்ணம் ஸ்துமோ வயம் ॥ 57॥
அதீந்த்³ரியமநாதா⁴ரம் ஸர்வாதா⁴ரமஹேதுகம் ।
அநந்தமாத்³யம் ஸூக்ஷ்மம் த்வாம் ப்ரணமாமோऽகி²லேஶ்வரம் ॥ 58॥
ஹர்யாத³யோऽகி²லா தே³வாஸ்ததா² லோகாஶ்சராசரா: ।
நாமரூபவிபே⁴தே³ந ப²ல்க்³வ்யா ச கலயா க்ரு’தா:॥ 59॥

2 sanskritdocuments.org



தே³வை: க்ரு’தம் 8 ஶிவஸ்தோத்ரம்

யதா²ர்சிஷோऽக்³நேஸ்ஸவிதுர்யாந்தி நிர்யாந்தி வாஸக்ரு’த் ।
க³ப⁴ஸ்தயஸ்ததா²யம் வை ப்ரவாஹோ கௌ³ண உச்யதே ॥ 2.15.60॥
ந த்வம் தே³வோऽஸுரோ மர்த்யோ ந திர்யங்ந த்³விஜ: ப்ரபோ⁴ ।
ந ஸ்த்ரீ ந ஷண்டோ⁴ ந புமாந் ஸத³ஸந்ந ச கிஞ்சந ॥ 61॥
நிஷேத⁴ஶேஷஸ்ஸர்வம் த்வம் விஶ்வக்ரு’த்³விஶ்வபாலக: ।
விஶ்வலயக்ரு’த்³விஶ்வாத்மா ப்ரணதாஸ்ஸ்மஸ்தமீஶ்வரம் ॥ 62॥
யோக³ரந்தி⁴தகர்மாணோ யம் ப்ரபஶ்யந்தி யோகி³ந: ।
யோக³ஸம்பா⁴விதே சித்தே யோகே³ஶம் த்வாம் நதா வயம் ॥ 63॥
நமோऽஸ்து தேऽஸஹ்யவேக³ ஶக்தித்ரய த்ரயீமய ।
நம: ப்ரஸந்நபாலாய நமஸ்தே பூ⁴ரிஶக்தயே ॥ 64॥
கதி³ந்த்³ரியாணாம் து³ர்கே³ஶாநவாப்ய பரவர்த்மநே ।
ப⁴க்தோத்³தா⁴ரரதாயாத² நமஸ்தே கூ³ட⁴வர்சஸே ॥ 65॥
யச்ச²க்த்யாஹம் தி⁴யாऽऽத்மாநம் ஹந்த வேத³ ந மூட⁴தீ:⁴ ।
தம் து³ரத்யயமாஹாத்ம்யம் த்வாம் நத:ஸ்மோ மஹாப்ரபு⁴ம் ॥ 66॥
ப்³ரஹ்மோவாச ।
இதி ஸ்துத்வா மஹாதே³வம் ஸர்வே விஷ்ண்வாதி³காஸ்ஸுரா: ।
தூஷ்ணீமாஸந்ப்ரபோ⁴ரக்³ரே ஸத்³ப⁴க்திநதகந்த⁴ரா:॥ 67॥
இதி ஶ்ரீஶிவமஹாபுராணே த்³விதீயாயாம் ருத்³ரஸம்ஹிதாயாம்
த்³விதீயேஸதீக²ண்டே³நந்தா³வ்ரதவிதா⁴நஶிவஸ்துதிவர்ணநம் நாம பஞ்சத³ஶோऽத்⁴யாய:
॥ 15॥
ஶிவபுராண । ருத்³ரஸம்ஹிதா ।ஸதீக²ண்ட³ । அத்⁴யாய 15/36-66॥

